
GOUVÈNÈ CUOMO ANONSE 200 MILYON DOLA POU ABÒDE PWOBLÈM NOUVO 

KONTAMINAN NAN DLO POTAB LA YO  
 

185 Milyon Dola Disponib pou fè Modènizasyon nan Sistèm Tretman Dlo yo pou 
Konbat Nouvo Kontaminan PFOA yo, PFOS yo, ak 1,4-Dyoksàn  

 
Yo te Akòde 15 milyon Dola bay Kominote ki deja ap Chache Fè Modènizasyon 

nan Sistèm yo ak Teknoloji Tretman Pilòt Inovatè yo  
 

Ekip Repons Rapid sou Kalite Dlo a pral Ofri Asistans Teknik Pratik pou tout 
Kominote ki Entèrese yo  

 
Konsèy sou Kalite Dlo a pral Reyini Mèkredi 17 Oktòb  

 
 
Jodi a, Gouvènè Andrew M. Cuomo te anonse 200 milyon dola nan finansman 
sibvansyon pou ede kominote yo abòde pwoblèm kontaminan ke yo pa reglemante 
onivo federal yo ki gen nan apwovizyònman dlo potab la yo, ki se yon pwoblèm 
nasyonal ki toujou pa gen direktiv gouvènman federal la. Finansman an pral ofri sipò ak 
asistans avanse pou kominote yo konbat nouvo kontaminan yo, pandan Eta a ap 
prepare pou l pran mezi enpòtan pou yo tabli estanda dlo potab aplikab pou nouvo 
kontaminan Asid Pèfliyowooktanoyik yo (Perfluorooctanoic acid, PFOA), Asid 
Pèfliyowooktanesilfonik yo (Perfluorooctanesulfonic acid, PFOS), ak 1,4-dyoksàn.  
 
185 milyon dola nan finansman sibvansyon an pral disponib pou kominote toupatou 
atravè eta a yo pou yo modènize sistèm tretman dlo potab yo pou konbat nouvo 
kontaminan yo, pandan y ap priyorize PFOA yo, PFOS yo ak 1,4-dyoksàn. Yo te akòde 
rès 15 Milyon dola bay kominote ki deja ap chache fè modènizasyon nan sistèm yo ak 
teknoloji tretman pilòt inovatè pou yo ka trete nouvo kontaminan yo. Anplis de sa, 
Gouvènè a te bay Depatman Sante a (Department of Health, DOH), Depatman 
Konsèvasyon Anviwònmantal la (Department of Environmental Conservation, DEC), ak 
kòporasyon Etablisman Anviwònmantal la (Environmental Facilities Corporation, EFC) 
lòd pou yo ofri kominote yo asistans teknik pou ede yo evalye bezwen sistèm yo epi 
aplike pou finansman sibvansyon an.  
 
“Dlo potab salib enpòtan anpil pou sante piblik ak pwosperite ekonomik epi nou pa dwe 
kite kominote yo pou yo defann tèt yo pou kont yo nan efò pou retire kontaminan danjre 
yo”, Gouvènè Cuomo te deklare. “Byenke gouvènman federal la pa reyisi tabli estanda 



 

 

ak direktiv pou dlo potab salib onivo nasyonal, New York prè pou nou pase alaksyon an 
labsans lidèchip gouvènman federal la. Finansman sa a pral asire kominote yo gen 
teknoloji ak sipò yo bezwen pou yo ofri rezidan yo bon jan kalite dlo potab, sa k ap 
kreye yon New York pi sekiritè, pi an sante pou tout moun.”  
 
“Li enpòtan anpil pou nou asire ke dlo potab nou an yo pa gen kontaminan epi yo salib 
pou tout Nouyòkè yo”, Gouvènè Adjwen an Kathy Hochul te deklare. “Envestisman 
sa a ki pral takle pwoblèm grav kontaminan yo poze a, pral reponn a bezwen yo 
imedyatman pou amelyore ak pwoteje kalite dlo yo. Nou vle asire ke kominote yo gen 
resous yo bezwen pou yo fè modènizasyon nan sistèm tretman dlo yo epi garanti sante 
ak sekirite tout rezidan yo.” 
 
185 Milyon dola Disponib  
 
Avèk anons jodi a, 185 milyon dola nan finansman sibvansyon pral disponib pou 
kominote toupatou atravè eta a yo pou yo modènize sistèm tretman dlo potab yo pou 
konbat nouvo kontaminan PFOA yo, PFOS yo ak 1,4-dyoksàn. Minisipalite yo pral gen 
aksè a sibvansyon pou finanse jiska 60 pousan montan pwojè yo k ap jiska 3 milyon 
dola, oswa 40 pousan montan yon pwojè k ap jiska 10 milyon dola. Pwojè ki elijib yo 
gendwa gen ladan sistèm kabòn pou retire PFOA/PFOS nan dlo potab yo ak teknoloji 
Pwosesis Oksidativ Avanse yo (Advanced Oxidative Process, AOP) pou yo retire  
1,4-dyoksàn. Anplis de sa, pou lapremyè fwa, sistèm dlo piblik ki elijib yo gendwa aplike 
pou sibvansyon yo pou ede yo finanse planifikasyon ak devlopman yon rapò enjeniri 
pou yon pwojè enfrastrikti ki pral konbat nouvo kontaminan yo. Sibvansyon yo gendwa 
jiska 50,000 dola depandaman de gwosè sistèm lan ak dansite popilasyon yo sèvi a. 
Finansman sa ap posib gras a Lwa sou Enfrastrikti Dlo Pwòp (Clean Water 
Infrastructure Act) istorik 2.5 milya dola Gouvènè Cuomo a.  
 
Anplis de pwogram sibvansyon yo, Environmental Facilities Corporation Eta New York 
la ap jere ak Fon Renouvlab Eta pou Dlo Potab la (Drinking Water State Revolving 
Fund, DWSRF), ki ap ofri finansman ki gen to enterè fèb oswa san to enterè bay 
kominote yo pou yo ka plis redwi montan depans pwojè enfrastrikti dlo yo. Pou w jwenn 
plis enfòmasyon, tanpri vizite paj DWSRF a sou sit entènèt EFC a.  
 
Aplikasyon sibvansyon yo ak enfòmasyon adisyonèl yo disponib isit la. Yo dwe soumèt 
aplikasyon konplè yo ak dokiman jistifikatif yo nan: NYSWaterGrants@efc.ny.gv anvan 
dat vandredi 11 Janvye 2019.  
 
Yo te Akòde 15 Milyon Dola  
 
Gouvènè Cuomo te akòde 15 milyon dola bay kominote ki deja ap chache fè 
modènizasyon nan sistèm yo ak teknoloji tretman pilòt inovatè yo pou yo ka trete kèk 
nan nouvo kontaminan yo. Pwojè k ap resevwa finansman yo gen ladan yo:  
 

• Distri Dlo Bethpage la (Bethpage Water District) (Konte Nassau): 1.65 milyon 
dola pou yo modènize enstalasyon tretman dlo yo, ki gen ladan yon sistèm AOP 
pou trete 1,4-dyoksàn  

https://www.efc.ny.gov/drinkingwater#_blank
https://www.efc.ny.gov/EmergingContaminants#_blank
mailto:NYSWaterGrants@efc.ny.gov


 

 

• Distri Dlo South Huntington lan (South Huntington Water District) (Konte Suffolk): 
3 milyon dola pou yo modènize enstalasyon tretman dlo yo, ki gen ladan yon 
sistèm AOP pou trete 1,4-dyoksàn  

• Otorite Dlo Konte Suffolk la (Suffolk County Water Authority) (Konte Suffolk): 9.7 
milyon dola pou fè vanse pwojè kanalizasyon dlo Wainscott la epi abòde 
pwoblèm PFOS la  

• Vil Petersburgh (Konte Rensselaer): 750,000 dola pou modènize sous, estokaj, 
ak sistèm distribisyon dlo soutèrèn yo epi abòde pwoblèm sibstans pèfliyowoalkil 
yo (perfluoroalkyl substances, PFAS)  
 

An gwo, 15 milyon dola finansman sibvansyon an pral sipòte plis pase 34 milyon dola 
nan montan depans pwojè a epi l ap reprezante prèske 25 milyon dola l ap fè 
kontribiyab yo ekonomize pou kominote sa yo. Anplis, finansman sa a pral sipòte 
kreyasyon apeprè 550 djòb. Sibvansyon sa yo ap posib gras a pwogram Lwa sou 
Amelyorasyon Enfrastrikti Dlo a (Water Infrastructure Improvement Act, WIIA) ak 
pwogram Sibvansyon pou Enfrastrikti Dlo Entèminisipal (Intermunicipal Water 
Infrastructure Grant, IMG) nan Lwa sou Enfrastrikti Dlo Pwòp 2.5 milya dola Gouvènè 
Cuomo a. Jiska dat, yo te alwe plis pase 1 milya dola atravè Lwa sou Enfrastrikti Dlo 
Pwòp lan pou abòde defi pou dlo pwòp ak dlo potab yo nan kominote New York yo. 
 
Anplis, yo te akòde 750,000 dola an kowòdinasyon ak Sant pou Teknoloji Dlo Pwòp 
Stony Brook la (Stony Brook Center for Clean Water Technology) bay minisipalite Long 
Island lan yo k ap mennen yon pwogram pilòt pou yon nouvo teknoloji tretman dlo yo 
rele Pwosesis Oksidativ Avanse, ke yo te pwouve ki efikas pou retire 1,4-dyoksàn nan 
dlo potab yo. Otorite Dlo Konte Suffolk la te resaman aktive premye itilizasyon reyisi 
nouvo teknoloji AOP sa a nan Eta New York pou yo redwi nivo 1,4-dyoksàn lan yo. Men 
kijan yo te distribiye sibvansyon yo:  
 

• Distri Dlo Plainview ak Greenlawn lan yo (Plainview and Greenlawn Water 
Districts): 369,000 dola finansman sibvansyon  

• Otorite Dlo Konte Suffolk la (Suffolk County Water Authority): 222,205 
dola finansman sibvansyon  

• Distri Dlo Hicksville la (Hicksville Water District): 162,330 dola finansman 
sibvansyon  

 
Asistans teknik  
 
Gouvènè Cuomo te bay Ekip Repons Rapid sou Kalite Dlo Eta New York la (New York 
State Water Quality Rapid Response Team) lòd pou yo ofri asistans teknik imedya bay 
kominote ki entèrese evalye bezwen sistèm yo ak aplike pou finansman sibvansyon. 
Depatman Sante a ak Environmental Facilities Corporation pral òganize konferans an 
liy nan semèn k ap vini yo pou yo ede sistèm dlo piblik yo navige pwosesis aplikasyon 
pou finansman sibvansyon an. Anplis de sa, DOH pral ofri asistans teknik ki baze sou 
sipèvizyon reyisi sistèm filtrasyon kabòn ak sistèm tretman AOP yo nan lòt pati nan eta 
a. Finansman an pral gen ladan konsiltasyon nan enjeniri, etablisman pwotokòl kontwòl 
ak operasyonèl, ak direktiv pou sibvansyon ak opsyon prè finansman potansyèl yo. 
Gouvènè Cuomo te tabli Ekip Repons Rapid pou Kalite Dlo Eta New York la an 2016, 
epi y ap kontinye aplike yon pwotokòl agresif pou redwi ekspozisyon a nouvo 
kontaminan nan dlo potab yo. 



 

 

 
Konsèy sou Kalite Dlo Potab la (Drinking Water Quality Council)  
 
Konsèy sou Kalite Dlo Potab Eta New York la pral rankontre jou mèkredi 17 Oktòb la a 
10:00 AM pou yo diskite sou rapò resan Rejis Ajans Federal pou Sibstans Toksik ak 
Maladi a (Agency for Toxic Substances and Disease Registry) ki rekòmande nouvo nivo 
risk minimòm pou nouvo kontaminan tankou PFOA ak PFOS yo, epi diskite sou fason 
pou yo abòde yon gwoup pwodwi chimik pèfliyowoalkil ak polifliyowoalkil pi jeneral ki 
gen rapò ak kontaminan sa yo. Konsèy la responsab pou yo fè rekòmandasyon pou 
Nivo Maksimòm Kontaminan (Maximum Contaminant Levels, MCL) pou PFOA yo, 
PFOS yo, ak 1,4-dyoksàn.  
 
Komisè Sante a pral konsidere rekòmandasyon Konsèy la yo, ki pral aksepte Nivo 
Maksimòm Kontaminan oswa nivo altènatif yo pwopoze yo, kote yo ap finalman pibliye 
yon Avi sou Reglemantasyon yo Pwopoze yo (Notice of Proposed Rulemaking) ke yo 
pral pibliye nan Rejis Eta New York la (New York State Register). Aprè peryòd kòmantè 
piblik la, yo pral swa revize oswa soumèt règleman yo pwopoze a pou Konsèy sou 
Sante Piblik ak Planifikasyon Sanitè a (Public Health and Health Planning Council), ki 
pral sijè a apwobasyon Komisè Sante a.  
 
Gouvènè a te pwomilge Konsèy sou Kalite Dlo Potab la nan kad Bidjè Ane Fiskal 2018 
la pou yo idantifye estrateji pou pwoteje kalite dlo potab New York la yo. Komisè Sante 
Eta New York la, Doktè Howard Zucker ap prezide sou Konsèy la ki gen 12 manm 
ladan, epi li gen ladan Komisè Depatman Konsèvasyon Anviwònmantal Eta a, Basil 
Seggos, avèk 10 lòt moun Gouvènè a te nonmen pou konesans yo gen sou operasyon 
dlo yo, evalyasyon risk, toksikoloji, mikwobyoloji, ak jeni anviwònmantal. 
 
Malgre Eta New York ap plede mande pou Ajans pou Pwoteksyon Anviwònman an 
(Environmental Protection Agency, EPA) tabli estanda ofisyèl pou dlo potab yo, 
gouvènman federal la pa reglemante nouvo kontaminan PFOA yo, PFOS yo ak  
1,4-dyoksàn, ki prezan nan sous dlo toupatou atravè peyi a yo. EPA federal la te plede 
chanje direktiv yo, kote yo tabli nivo avi sou sante a vi pou PFOA/PFOS yo ak  
1,4-dyoksàn, men yo pa reyisi tabli estanda ki legalman aplikab, ke yo rele Nivo 
Maksimòm Kontaminan yo, ki mande pou gen sistèm pou kontwole, rapòte rezilta yo, 
epi pou kenbe kontaminan yo pi ba pase nivo a. Anplis, rapò Rejis Ajans Federal pou 
Sibstans Toksik ak Maladi a pibliye resaman ki rekòmande nouvo nivo risk minimòm 
pou konpoze PFOA ak PFOS yo manke direktiv ak sipèvizyon konstan.  
 
Asid pèfliyowooktanoyik (PFOA) ak asid pèfliyowooktànsilfonik (PFOS) yo se konpoze 
chimik fliyore òganik ki fè pati yon pi gran gwoup konpoze chimik yo refere kòm sibstans 
pèfliyowoalkil (PFAS). Yo te itilize yo pou yo fè kapèt, rad, twal pou kouvri mèb, anbalaj 
an papye pou manje ak lòt materyèl ki rezistan a dlo, grès oswa tach. Yo te itilize yo 
pou ponpye yo nan tèren avyasyon yo ak nan yon bann seri pwosesis endistriyèl. Yo te 
itilize sòlvan 1,4-dyoksàn lan nan yon bann seri aplikasyon endistriyèl ak komèsyal, 
tankou nan fabrikasyon lòt pwodwi chimik, kòm yon èd nan pwosesis transfòmasyon, ak 
nan lakòl ak andwi yo.  
 
Komisè Depatman Sante a, Doktè Howard A. Zucker, te deklare, “Isit la nan New 
York, nou ap rete yon pa an avan nan zafè repons a konpoze chimik gouvènman 



 

 

federal la pa reglemante yo lè nou atribiye resous nesesè pou eksplore epi adapte 
opsyon tretman pwouve yo. Nou kontan anpil paske nou kapab sipòte sistèm dlo sa yo 
pandan y ap detèmine ki meyè teknoloji tretman ki ka asire yo minimize ekspozisyon epi 
pwoteje sante piblik la”.  
 
Komisè Depatman Konsèvasyon Anviwònmantal a, Basil Seggos, te deklare, 
“Pandan Gouvènman Federal la pap aji, Gouvènè Cuomo ap pran mezi anbisye yon lòt 
fwa ankò pou l pwoteje dlo pwòp yo. Nouvo envestisman sa yo pral asire kominote yo 
gen resous yo bezwen pou yo ofri dlo pwòp epi li pral ranfòse efò n ap kontinye fè pou 
nou responsabilize polyè yo pou yo netwaye sous kontaminasyon yo. DEC rete prè pou 
ede nenpòt kominote kontaminasyon an afekte yo pandan n ap kontinye efò nou ap fè 
pou nou pwoteje ak restore kalite dlo toupatou atravè eta a”. 
 
Sabrina M. Ty ki se Prezidant ak Direktris Egzekitif Jeneral Environmental 
Facilities Corporation te deklare, “Rekò lidèchip anviwònmantal Gouvènè Cuomo a 
irepwochab epi mwen aplodi anons li fè jodi a. Dlo potab pwòp santral pou pwosperite 
kominote nou yo epi EFC rete prè pou l asime wòl li pandan n ap chache kreye yon 
New York ki pi an sante pou tout moun”.  
 
Direktè Sant pou Teknoloji Dlo Pwòp Eta New York la ki nan SUNY Stony Brook 
la, Christopher J. Gobler, Ph.D. te deklare, “Nouvo kontaminan tankou 1,4-dyoksàn, 
PFOA ak PFOS yo reprezante menas grav pou apwovizyònman dlo New York la yo. 
Mezi enpòtan, previzyonèl sa yo ki pral ede asire sitwayen New York yo resevwa 
teknoloji tretman dlo potab ki pi pwòp yo ka ofri”.  
  
Eta New York alatèt peyi a avèk pi gwo envestisman anyèl nan enfrastrikti bon jan kalite 
dlo nan nenpòt eta. 2.5 milya dola Lwa sou Enfrastrikti Dlo Pwòp 2017 la kontinye ede 
gouvènman lokal yo peye pou konstriksyon pwojè enfrastrikti lokal yo, reponn a ijans ki 
gen rapò ak dlo yo, ak envestige ak redwi nouvo kontaminan yo pou asire aksè a dlo 
pwòp, moun ka bwè pou tout Nouyòkè. Yon pòsyon envestisman an gen ladan 
pwogram WIIA ak Sibvansyon Entèminisipal yo (Intermunicipal Grant, IMG), ki depi 
2015, te ofri 480 milyon dola finansman sibvansyon k ap sipòte prèske 1.9 milya dola 
nan depans pwojè ototal pou 290 pwojè enfrastrikti dlo potab ak dlo ize nan Eta New 
York. Melanje ak finansman prè san enterè oswa ki gen enterè fèb atravè 
Environmental Facilities Corporation lan, yo te ekonomize prèske 1.2 milya dola pou 
kontribiyab yo epi yo te kreye plis pase 31,000 djòb.  

